
II - ARABAKO LURRALDE 
HISTORIKOAREN TOKI ADMINISTRAZIOA

VITORIA-GASTEIZKO UDALA
EKONOMIA SUSTAPENAREN, ENPLEGUAREN, MERKATARITZAREN ETA TURISMOAREN SAILA

Tokiko Gobernu Batzarrak 2026ko martxoaren 6an hartutako erabakiaren laburpena: Gasteizko 
udalerrian enpresak sortu eta finkatzeko laguntzak emateko deialdia eta oinarri arautzaileak 
onestea 2026rako

BDNS (Identif.): 903547.

Diru-laguntza orokorrei buruzko azaroaren 17ko 38/2003 Legearen 17.3.b eta 20.8.a artiku-
luetan ezarritakoaren arabera, deialdiaren laburpena argitaratzen da. Horren testu osoa datu 
base nazionalean aurki daiteke. Diru-laguntzak (https://www.infosubvenciones.es/bdnstrans/
GE/es/convocatoria/903547).

Dirulaguntzei buruzko azaroaren 17ko 38/2003 Legearen 17.3.b eta 20.8.a artikuluetan aurrei-
kusitakoaren ildotik, deialdiaren laburpena argitaratzen da. Deialdiaren testu osoa Dirulaguntzen 
Datu Base Nazionalean kontsulta daiteke (http://www.pap.minhap.gob.es/bdnstrans/index), 
baita Vitoria-Gasteizko Udalaren webgunean ere (http://www.vitoria-gasteiz.org).

Lehena. Onuradunak

Egoitza soziala eta fiskala Vitoria-Gasteizen duten enpresa txiki pribatuak (haien forma juri-
dikoa edozein dela ere), baldin eta baldintza hauek betetzen badituzte: soldatapeko berrogeita 
hamar langile baino gutxiago izatea; urteko balantze orokorrak hamar milioi euro ez gainditzea; 
ekonomia jardueren gaineko zergan 2021eko uztailaren 1a baino geroago alta eman izana; Vitoria- 
Gasteizko negozio-lokaletan gutxienez 5.000,00 euroko (BEZik gabe) inbertsio-proiektuak egin 
izana diruz lagundu daitezkeen kontzeptuetan; jarduera nagusia Ekonomia Jardueren gaineko 
Zergaren epigrafe hauetakoren batean ez egotea:

64-67 Txikizkako merkataritza eta elikadura zerbitzuak.

681 Hotel eta moteletako ostatu-zerbitzua.

682 Hotel eta pentsioetako ostatu- zerbitzua.

683 Ostatu eta apopilo-etxeetako ostatu-zerbitzua.

684 Hotel eta apartamentuetako ostatu-zerbitzua.

685 Hotelak ez diren turismo-ostatuak.

686 Agentzia edo enpresa antolatu baten bidez egindako apartamentu pribatuen ustiapena.

687 Gutxieneko osasungarritasun-zerbitzuak (edateko ura, konketak, harraskak, etab.) dituzten 
kanpaleku turistikoak.

691.1 Etxeko tresna elektrikoen konponketa.

691.9 Kontsumoko beste ondasun batzuen konponketa, BISG (beste inon sailkatu gabeak).

755. Bidaia-agentziak.

969 Beste aisialdi zerbitzu batzuk, BISG (beste inon sailkatu gabeak).

971.3 Arropak pasaratzea eta konpontzea.

972 Ile-apaindegiak eta edertasun-zerbitzuak.

https://www.infosubvenciones.es/bdnstrans/GE/es/convocatoria/903547
https://www.infosubvenciones.es/bdnstrans/GE/es/convocatoria/903547
http://www.pap.minhap.gob.es/bdnstrans/index
http://www.vitoria-gasteiz.org

Bigarrena. Xedea

Vitoria-Gasteizko udalerrian enpresa txikiak sortzea eta sendotzea sustatzeko dirulaguntzak 
emateko baldintzak ezartzea; dirulaguntzak 2025eko ekainaren 1etik 2026ko ekainaren 30era 
bitartean honako arlo hauetan egindako inbertsioetarako izango dira: eratze-gastuak, abian 
jartzea; irudi korporatiboa, webgunea eta sare sozialak diseinatu eta garatzea; prototipoak di-
seinatu eta fabrikatzea; industria-jabetza eta izen komertzialak babestea; kalitatearen kudeaketa 
ezartzea eta horretarako sistemak, ingurumen-kudeaketa, berdintasun-planak, energia-ku-
deaketa, erantzukizun soziala, eta enpresa sortzeko eta sendotzeko behar diren aktibo finkoko 
elementuetan inbertitzea.

Lehia bidezko konkurrentziaren prozedura baliatuko da deialdia ebazteko.

Hirugarrena. Deialdiaren oinarriak

Vitoria-Gasteizko Udalbatzak, 2023ko apirilaren 21ean egindako ohiko bilkuran, erabaki zuen 
hasierako onarpena ematea Vitoria-Gasteizko Udalaren dirulaguntzen ordenantza orokorrari, 
zeina azkenean Arabako Lurralde Historikoaren Aldizkarian argitaratu baitzen, 2023ko uztailaren 
28an (ostirala), 88. zenbakian, eta 2023ko urriaren 1ean sartu baitzen indarrean. Ordenantzaren 
xedea da Vitoria-Gasteizko Udalaren dirulaguntzak emateko prozeduraren oinarri arautzaile 
orokorrak ezartzea.

Tokiko Gobernu Batzarrak 2026ko martxoaren 6an egindako bilkuran onetsi zituen Gastei-
zen enpresak sortzeko eta finkatzeko dirulaguntzak emateko deialdiaren oinarri arautzaileak 
2026rako.

Deialdia zein oinarriak udalaren webgunean daude, ikusi nahi izanez gero (www.vitoria- 
gasteiz.org), eta baita herritarrei laguntzeko bulegoetan ere.

Laugarrena. Zenbatekoa

Laguntza-deialdi honek 185.622,22 euroko zuzkidura du, 2026. urterako onetsitako udal au-
rrekontuko 0821.4331.489.67 (Enpresak sortzeko eta sendotzeko laguntzak) partidan erabilgarri 
dagoen saldoaren kargura. Enpresa eta urte bakoitzeko laguntza-dosier bakarra izapidetuko da, 
eta laguntzaren gehieneko zenbatekoa 10.000,00 eurokoa izango da.

Bosgarrena. Eskabideak aurkezteko epea

2026ko maiatzaren 15etik 2026ko ekainaren 30era (biak barne).

Vitoria-Gasteizen, 2026ko martxoaren 6an

Ekonomia Sustapenaren, Enpleguaren, Merkataritzaren eta 
Turismoaren Saileko Administrazio Zerbitzuko burua
JOSEBA ANDONI GARCÍA-ARDANAZ ARDANAZ

